
JOURNAL OF NEW CENTURY INNOVATIONS 

http://www.newjournal.org/                                                     Volume–19_Issue-1_December_2022 6 

АНОР ТУПЛАРИНИ ЯРИМ ОЧАДИГАН МАШИНА ЛЕМЕХЛАРИНИНГ 

ТУПРОҚҚА КИРИШ ВА УВАЛАШ БУРЧАКЛАРИНИ АНИҚЛАШ 

 

PhD, Н.С.Тураев 

Наманган муҳандислик-қурилиш институти 

 

Аннотация. Ушбу мақолада анор тупларини ярим очадиган машина 

лемехларининг тупроққа кириш ва увалаш бурчакларини асослаш бўйича 

ўтказилган назарий тадқиқотларнинг натижалари келтирилган.  

Калит сўзлар: анор, лемех, кўмиш, уваланиш даражаси, ярим очадиган.  

 

Ҳозирги кунда республикамизда 8000 гектардан ортиқ анорзорлар мавжуд 

бўлиб, анорчиликка ихтисослашган фермер хўжаликларидан олинган 

маълумотларга асосан бир гектар майдондаги анор тупларини кўмиш ва очиш 

учун 64-72 kishi/h меҳнат сарфланади. Анор тупларини кўмадиган ва очадиган 

машиналар қўлланилганда бу кўрсаткич 1,8-2,2 kishi/h ни ташкил этади, яъни 33-

35 марта камаяди. Бундан ташқари, республикамиз миқёсида минглаб ишчилар 

оғир қўл меҳнатидан халос бўлишади. Шу билан бирга машиналарни қўллаш 

анор тупларини мақбул муддатларда сифатли кўмиш ва очишни таъминлайди. 

Бунинг натижасида уларни совуқ уришини олди олинади, ҳосилдорлиги ортади, 

бундан ташқари, янги анорзорларни ташкил этиш имкони яратилади. Буларни 

барчаси охир оқибатда мамлакатимиз экспорт имкониятларини оширади [1,2,3–

7]. Яна шуни таъкидлаш ўринлики, анор туплари кеч куз ойларида кўмилиши ва 

эрта баҳорда очилишини ҳисобга оладиган бўлсак, қиш эрта келган йиллари қўл 

кучи билан барча майдонлардаги анор тупларини тўлиқ кўмилишига ва эрта 

баҳорда тўлиқ очилишига эришиб бўлмайди ва бунинг натижасида улардан 

олинадиган ҳосилнинг камайиб кетиш ҳоллари кўплаб кузатилади. Бу ҳам 

соҳани ривожлантириш ва юқорида келтирилган вазифаларни амалга оширишни 

қийинлаштиради.  

Юқоридагилардан келиб чиқадики, кўмилган анор тупларини очадиган 

машина ишлаб чиқиш ва унинг параметрларини асослаш махсус тадқиқотларни 

ўтказишни талаб этади ҳамда республикамиз халқ хўжалиги учун муҳим 

аҳамиятга эга. 

Анор тупларининг илдиз тизимини ўрганиш мақсадга мувофиқ, чунки анор 

тупларини очадиган машина қўлланилганда анор илдиз тизимига зарар 

етказмаслиги, тупроқнинг зичлиги ва унумдорлиги агротехник талаблар 

даражасида бўлиши лозим [8,9,10,11–17]. Бир йиллик анор тупларининг илдизи 

100-120 сm чуқурликкача етади [18,19,20–24]. 

Мамлакатимизда анор етиштиришни кўпайтириш ва бу соҳани 

ривожлантиришга катта аҳамият берилмоқда. Жумладан Вазирлар 

Маҳкамасининг 2017 йилнинг 20 январида ва 2018 йилнинг 4 октябрида қабул 

қилинган 25 ва 791-сон қарорларида республикамизда “Анор етиштирувчилар” 

уюшмасини ташкил этиш, 2021 йилгача қўшимча 24000 га майдонда анорзорлар 

барпо этиш, маҳсулот етиштиришни кўпайтириш, уни қайта ишлаш ва экспорт 

қилиш ишларини босқичма-босқич амалга ошириш назарда тутилган. 

Сўнги йилларда анор етиштиришда анор кўчатларининг ҳосилдорлигини 

ошириш бўйича кўплаб илмий-тадқиқот ишлари олиб борилган. Бу тадқиқотлар 

натижаси кўрсатдики, табиий иқлим шароитини ҳисобга олган ҳолда, анор 

тупларини ўстириш учун кузги-қишги даврларда  уни тупроқ билан кўмилади 

ҳамда баҳорда очилади. Бироқ бу технологияларни амалга ошириш учун анор 

шохларини кўмадиган ва очадиган машиналар мавжуд эмас [24,25,26].  

Машина лемехларининг тупроққа кириш бурчакларини унинг сифатли 

уваланиши ва энергиятежамкорлик таъминланиши шартидан келтириб 

чиқарилган қуйидаги ифода бўйича аниқлаймиз [24,27] 

бунда 1, 2 – тупроқнинг ички ва ташқи ишқаланиш бурчаклари, градус. 

 1 = 25-35 ва 2 = 35-45 қабул қилиниб, (1) ва (3) ифодалар бўйича 

ўтказилган ҳисоблар лемехларнинг тупроққа кириш бурчаклари 2446-3118 

оралиғида, увалаш бурчаклари эса 4230-5044 оралиғида бўлиши лозимлигини 

кўрсатди. 

Тупроқнинг уваланиш сифатини аниқлаш учун қурилма ўтгандан кейин 

қатор ораларидан олти такрорликда 0,25 m2 майдончадан намуналар олинди. 

Бунинг учун томонлари 0,5х0,5 м бўлган таги очиқ қутидан фойдаланилди. 

Олинган намуналар 100, 100-50 ва 50 mm тешиклари бўлган элаклардан 

ўтказилди. Ҳар бир элакда қолган ва охирги элакдан ўтган тупроқ ва кесаклар 

массаси LIBOR “EL-600” тарозисида тортилиб, 100 mm дан катта, 100-50, 50 mm 

дан кичик фракциялар миқдори (фоизда) аниқланди. Тупроқни элашда катта 

тешиклари бўлган элакдан кичик ўлчамли тешиклари бўлган элакларга ўтиш 

тартиби қўлланилди. Ўлчаш аниқлиги фракциялар бўйича ±10 g бўлди. 

Анор тупларини ярим очадиган қурилма лемехининг тупроққа кириш 

бурчагини 5° интервал билан 20° дан 35° гача ўзгартирилиб тажрибалар 

ўтказилди. Бунда корпуслар ва лемехлар орасидаги бўйлама масофалар мос 

равишда 80 сm ва 90 сm, лемехнинг узунлиги 45 сm, тупроқ йўналтиргич 

учунлиги 45 сm га тенг ва ўзгармас этиб қабул қилинди. Тажрибаларда 

агрегатнинг иш тезлиги 5 ва 7 km/h этиб белгиланди.  

Тажрибаларда лемехларнинг тупроққа кириш бурчагини анор тупларининг 

очилиш даражаси, тупроқнинг уваланиш сифати, қаторлар ораларида ҳосил 

бўладиган нотекисликларнинг баландлиги ва қурилманинг тортишга 

қаршилигига таъсири ўрганилди. 

 
1, 2-ҳаракат тезлиги мос равишда 5,5-6,8 km/h бўлганда 

1-расм. Тупроқнинг уваланиш даражаси (Ф>50) ни лемехнинг тупроққа 

кириш бурчаги () га боғлиқ равишда ўзгариш графиги  

Тажрибаларда олинган натижаларга кўра, агрегатнинг 5,5 km/h ҳаракат 

тезлигида лемехларнинг тупроққа кириш бурчаги 20° дан 25° ортиши 

тупроқнинг уваланиш сифати ва анор тупларининг очилиш даражаси мос 

равишда 72,65 фоиздан 76,84 фоизга ва 68,7 фоиздан 70,3 фоизга ортган, бу 

бурчак янада орттирилганда, яъни 25° дан 35° гача ўзгарганда тупроқнинг 

уваланиш сифати 76,84 фоиздан 74,43 фоизга, лемехни тупроққа кириш 

даражаси эса 70,3 фоиздан 67,4 фоизга камайган (1-расм). Агрегат ҳаракат 

тезлигининг ортиши барча бурчакларда иккала кўрсаткичга ижобий таъсир 

кўрсатди. 

 

Хулоса. Анор тупларини ярим очадиган машина агротехник талаблар 

даражасидаги иш сифатини кам энергия сарфлаган ҳолда таъминлаши учун у 

лемехларининг тупроққа кириш бурчаклари 2446-3118 оралиғида, увалаш 

бурчаклари эса 4230-5044 оралиғида бўлиши лозим. 

